
				এই পাতাটির মুদ্রণ সংশোধন করা প্রয়োজন। 
রমার বিয়ে aQ>
“মাত্র এক সপ্তাহ পূর্বে এখানা একটা পুরাতন সিন্দুকের মধ্যে পাই। সেই অবধি এখানা আমার কাছে আছে।” মিঃ সোম কহিলেন।
মিঃ স্যানিয়েল প্রশ্ন করিলেন, “এই দলিলের কথা আর কে জানে?” মিঃ সোম কহিলেন, “আমার পুত্র, কন্যা, আর—” সহসা মিঃ সোম নীরব হইলেন। মিঃ স্যানিয়েল কহিলেন, “আর জানতেন মিঃ ঘোষাল। কেমন তাই না-কি?”
“আজ্ঞে হ্যা।” মিঃ সোম অনিচ্ছুক স্বরে কহিলেন, “কিন্তু এ দলিলের নকল আপনি পেলেন কোথায়, মিঃ স্যানিয়েল ?”
“বলছি, মিঃ সোম—বলছি। অস্থির হবেন না আপনি। এখন বলুন, আপনার সেক্রেটারী ঘোষালকে এই দলিল দেখাবার পর দলিলখানা কোথায় রেখেছিলেন আপনি ?”
মিঃ সোম ক্ষণকাল ইতস্ততঃ করিয়া কহিলেন, “অফিস কক্ষের বড় সিন্দুকটার ভিতর।” “সিন্দুকের চাবি আপনার কাছেই ছিল—না?” “হা, আমার কাছেই ছিল।” মিঃ সোম গম্ভীর কষ্ঠে কহিলেন। “হত্যাকাণ্ডের রাত্রে চাবি আপনি কোথায় রেখেছিলেন?” । “মাথার বালিশের নীচেই চাবি রাখা আমার অভ্যাস। সেদিন রাত্রেও চাবি আমার বালিশের নীচেই ছিল। কিন্তু এসব প্রশ্নের প্রয়োজনীয়তা যে কি—তা’ আমি বুঝছি না।” মিঃ সোম ক্ষুন্ন স্বরে অভিযোগ করিলেন।
পুলিস-সাহেবও মিঃ স্যানিয়েলের প্রশ্ন বুঝিতে সক্ষম হইয়া কহিলেন, “যখন কোন জিনিস চুরি যায়নি, তখন চাবি কোথায় ছিল আর না ছিল তা জানবার কোন প্রয়োজন আছে কি মিঃ স্যানিয়েল ?”
মিঃ স্যানিয়েলের মুখ ক্ষণিকের জন্য গম্ভীর হইয়া পরক্ষণেই মৃদু হাসিতে ভাসিয়া গেল। তিনি কহিলেন, “হ্যা আছে। তাছাড়া কিছু চুরি যায়নি, একথা সত্য নয়।”
“সত্য নয়?” মিঃ সোম আহত অভিমানে গর্জিয়া উঠিলেন। তিনি কহিলেন, “আপনি তবে বলতে চান, আমি এবং আমরা সকলে মিথ্যা কথা বলেছি?” &
মিঃ স্যানিয়েল অস্থির-কষ্ঠে বললেন, “না, তেমন কথা আমি বলছি না। আমি বলছি, চুরি যায়নি বলে যে ধারণা আপনার আছে, তা সত্য নয়।” নূপ
ম্যাজিষ্ট্রেট কহিলেন, “বেশ আপনার কথা যদি সত্য বলেই ধরে নেওয়া যায়, তা হ’লে আপনিই বলুন, কি চুরি গেছে?” (്
মিঃ স্যানিয়েল একবার রায়বাহাদুরের দিকে অপ্রসন্ন দৃষ্টিপাত করিয়া কহিলেন, “এই সাঙ্কেতিক দলিলের নকল চুরি গেছে।”
“অসম্ভব!” বলিয়া মিঃ সোম উত্তেজিত হইয়া উঠিলেন। ম্যাজিষ্ট্রেট কহিলেন, “এই টুকরো কাগজগুলো আপনি কোথা থেকে সংগ্রহ করলেন, মিঃ স্যানিয়েল ?”
স্মরণ আছে যে, মিস সোম হত্য-রাত্রে আমাদের বলেছিলেন, দসু্য কাপেটের ওপর থেকে কয়েক টুকরো ছিন্ন কাগজ জানালা গলিয়ে ফেলে দিয়েছে? আমি এক অবসরে নিম্নতলে

